
	РЕСПУБЛИКАНСКОЕ 
ГОСУДАРСТВЕННОЕ УЧРЕЖДЕНИЕ

«НАЦИОНАЛЬНЫЙ БАНК

РЕСПУБЛИКИ КАЗАХСТАН»


	БАСҚАРМАСЫНЫҢ

ҚАУЛЫСЫ
	
	ПОСТАНОВЛЕНИЕ 

ПРАВЛЕНИЯ

	2015 жылғы 15 маусым
Алматы қаласы 
	
	№ 101
город Алматы


Қазақстан Республикасының 

Ұлттық Банкі Басқармасының

«Шетел валютасындағы және 
бағалы металдардағы активтерді

басқарудың негізгі қағидаттары 

туралы» 2012 жылғы 21 қыркүйектегі 

№ 292 қаулысына өзгерістер енгізу туралы

«Қазақстан Республикасының Ұлттық Банкі туралы» 1995 жылғы 30 наурыздағы Қазақстан Республикасының Заңына сәйкес Қазақстан Республикасы Ұлттық Банкінің Басқармасы ҚАУЛЫ ЕТЕДІ:
1. Қазақстан Республикасының Ұлттық Банкі Басқармасының «Шетел валютасындағы және бағалы металдардағы активтерді басқарудың негізгі қағидаттары туралы» 2012 жылғы 21 қыркүйектегі № 292 қаулысына мынадай өзгерістер енгізілсін:

қосымшада:

5-тармақ мынадай редакцияда жазылсын:

«5. АВА басқаруды Ұлттық Банктің активтерді басқаруға жауапты бөлімшесі Ұлттық Банк Басқармасы бекітетін Қазақстан Республикасы Ұлттық Банкінің АВА басқару бойынша инвестициялық стратегияcына сәйкес жүзеге асырады.»;

7-тармақ алынып тасталсын;
8-тармақ мынадай редакцияда жазылсын:

«8. АВА үшін тәуекел өлшемдерін айқындауды Ұлттық Банктің тәуекелдерді басқаруға жауапты бөлімшесі жүзеге асырады.». 

10-тармақ мынадай редакцияда жазылсын:

«10. Белгіленетін эталонға (бенчмаркке) қатысты портфельді басқару мынадай түрлерге бөлінеді:
1) басқарудың пассив түрі – бұл портфель кірістілігінің ауытқу өзгермелілігінің мәні (tracking error) 0,5 (нөл бүтін оннан бес) пайыздан аспайтын басқару түрі; 

2) басқарудың актив түрі – бұл портфель кірістілігінің ауытқу өзгермелілігінің мәні (tracking error) 0,5 (нөл бүтін оннан бес) пайыздан асуы мүмкін басқару түрі.

Эталондық портфельге (бенчмаркке) қатысты сыртқы басқарушыға сенімгерлікпен басқаруға берілетін портфельді басқарудың түрін таңдауды Ұлттық Банк Басқармасы айқындайды. 

 Портфельді басқарудың таңдалған түріне қарай Сенімгерлікпен басқаруға берілетін АВА портфельдерін басқару жөніндегі инвестициялық стратегияның тиісті өлшемдері айқындалады.»;

14-тармақтың 3) тармақшасы мынадай редакцияда жазылсын:

 «3)  жаhандық макроэкономикалық үрдістерді ескере отырып, өтімділік деңгейі және ұзақмерзімді перспективада кірістер алу бойынша талаптарға негізделіп эталондық портфельдерді айқындау (индекстік тәсілмен басқарылатын портфельдер үшін);»;

16-тармақтың 1) тармақшасының алтыншы абзацы алынып тасталсын; 

24-тармақ алынып тасталсын;

25-тармақтың бірінші бөлігінде:

2) тармақша мынадай редакцияда жазылсын: 

«2) Ұлттық Банк Басқармасының шешімі бойынша берілетін шетел валютасындағы кредиттерден;»;
мынадай мазмұндағы 3) тармақшамен толықтырылсын:

«3) Ұлттық Банк Басқармасының шешімі бойынша өзге де активтерден тұрады.».

2. Осы қаулы қабылданған күнінен бастап қолданысқа енгізіледі.

3. Монетарлық операциялар және активтерді басқару департаменті (Ескендіров А.М.) осы қаулыны Қазақстан Республикасы Ұлттық Банкінің орталық аппаратының мүдделі бөлімшелеріне жіберсін.

4. Осы қаулының
 орындалуын бақылау Қазақстан Республикасының Ұлттық Банкі Төрағасының орынбасары Н.Ж. Құсайыновқа жүктелсін.

	Ұлттық Банк
   Төрағасы
	Қ. Келімбетов

	
	


� Қазақстан Республикасының Ұлттық Банкі Басқармасының «Шетел валютасындағы және  бағалы металдардағы активтерді басқарудың негізгі қағидаттары туралы» 2012 жылғы 21 қыркүйектегі № 292 қаулысына өзгерістер енгізу туралы





